
Það er ætíð meints þolanda að ákveða ferli máls eða hvernig 
hann/hún vill bregðast við.  Þjónusta talsmanns er óháð því 
hvaða leið meintur þolandi velur.  Í því felst skjól kirkjunnar.

Málum, sem varða börn undir 18 ára aldri, skal tafarlaust vísað  
til hlutaðeigandi barnaverndarnefndar.  

Sérhver einstaklingur, sem telur sig hafa orðið fyrir 
kynferðisbroti í kirkjulegu starfi, á rétt á aðstoð hjá 
talsmanni.  Skal talsmaður aðstoða hann/hana við að 
meta aðstæður og ákveða hvort gripið verði til frekari 
aðgerða og þá hverra.

Þær leiðir sem til greina koma eru eftirfarandi:
Máli vísað beint til ákæruvalds eftir fund talsmanns með 
meintum þolanda.

Máli vísað til úrskurðarnefndar eftir fund talsmanns með 
meintum þolanda og undirbúning máls í samráði við fagráð.

a) Þolandi óskar ekki að leggja fram formlega kæru til 
lögreglu (sbr. 1) eða kvörtun til úrskurðarnefndar  
(sbr. 2).  Skal fagráð þá að fengnu samþykki meints þolanda 
gera biskupi grein fyrir umkvörtunarefni því sem fram  
er komið.    
b) Í sérstökum tilvikum, og þá í samráði við talsmann 
og meintan þolanda, er fagráði heimilt að vísa til 
fjölskylduþjónustu kirkjunnar um frekari ráðgjöf og stuðning 
við meintan þolanda, án þess að mál sé að öðru leyti skráð 
eða unnið frekar.

Máli lýkur án frekari aðgerða að höfðu samráði talsmanns 
við fagráð eftir fund talsmanns við meintan þolanda.

Tryggjum að þögnin sé rofin

Tryggjum að engin kynferðisbrot 
verði liðin í kirkjulegu starfi

Tryggjum að enginn sem kemur 
að kirkjulegu starfi sitji einn að 
sársaukafullu leyndarmáli

Það getur þú gert með því að sitja ekki 
ein/n að þínu leyndarmáli.

Það getur þú gert með því að tryggja að 
kirkjan sé það skjól sem hún vill vera.

Hafðu samband
kynferdisbrot@kirkjan.is  

www.kirkjan.is/kynferdisbrot

Hvað ber að gera?
Kynferðisbrot í kirkju

Fagráð um meðferð kynferðisbrota innan íslensku þjóðkirkjunnar

